
Ten namaluy lekitanu?  So bible, su kadenan ba niya, 
mapanudtol panun so kinabpon no manusya. Noget a 
timpo, kadenan minaloy so paganay a manusiya a yanin

ngalan na si Adam. Kadenan minaloy ki Adam ebpun
sa pedtad a lupa. Kanu kadenan kinaginawa

sa uyaguyag kani Adam, na
mimbibyag sekanin. 
Natun nin so ginawa

nin siya
kanu mapiya a 
lamalama
bedtwan
sa Eden. 



Bago nu kadenan minaloy ki Adam, Na mapiyaged i kina-
wmbal lon sa dunya a napenu na mga mapiya a igagama. 
Sangkad uman sangkad na binaloy so mga kapulwan
enggu molad a dalepa, mamot a mga ulak enggu malam-
beg a mga kakayun, masindaw a bumbulen a mga papanok
enggu pedsegeng a mga batyukan, mangasela a bagisan

enggu malindeg a mga suso. Yanin
kabantang, Su kadenan a minumbal

sa langun taman
a mapiya.



Sakanu paganay ged, bagopan
kadenan minaloy sa langun
taman, dala sakataw tabiya so 
kadenan. Dala taw atawka
dalepa atawka igagama. 
Dala ngin. Dala
palitan enggu dala
malibuteng.  Dala
pulo enggu dala baba.  
Dala kagay enggu dala
amag.  Yabo aden na so 
kadenan a da paganay.  
Bali kadenan na minggalbek.

Kanu paganay, kadenan minumbal sa
kawangan enggu dunya.



Enggu so dunya na dala palas
nin enggu digatawan. 
Enggu kalibutengan
na siya kanu buntal
na madidalem. 
Bali kadenan
na midtlao. 
“Maaden
samba so 
palitan.”



Enggu naaloy samba so palitan. Kadenan nanawag so 
palitan sa mapita enggu kalibutengan. Enggu so 

magabi enggu malamag I paganay a gai.



Sya kanu ikadwa gai, kadenan nananggit so ig sa
lagat, kalagatan enggu lawas a ig sa didalem na
kawangan. Sya kanu katlo a gai, kadenan pidtalonin, 
“Padtadayn so mamara a lupa embwat.” 

Enggu naggula into.



Kadenan mambo simugo so utan enggo mga ulak 
enggu kadedsan enggu kakayuwan sa 

embwat/gememaw. Enggu 
so magabi enggu so 

malamag na ikatlo gai.



Bali kadenan binaloy so senang, 
enggu so ulanulan, enggo madakel
a mga biton a dala pak bilang
lon. Enggu so magabi enggu so 
malamag na ikapat gai.



Kalagatan a inaden enggu seda
enggu mga papanok na katundog
siyako kadenan listahan. Siya
kanu kalima gay inumbal nin a 
masela sundang-a-seda enggu
manot a seda, malendu-i-ay 
nin a manok enggy mga gapiya
I ginawa nin a mga not a 
pedsengal a papanok. Kadenan
minaloy uman kalsiyan na seda a 
katago kanu ig na duny enggu
uman klasiyan na papanok gu
gagalawan so kalupan enggu
lagat enggu langit.  Enggu so 
magabi enggu so malamag na ikalima gai.



Kapasad samba, kadenan midtalo balingan. Pidtalo
nin, “padtaday no so dunya mananggit sa mga bibiyag
a inaden …” uman klasiyan na binatang enggu mga
tagenek enggu mga nipay minangay kanu
edsinakatawan. Aden mga dunyalinog a 
elepanti enggu mga di pakadtulan a beavers. 



Lalong a mga ub enggu saledsab a mga dumpaw. 
Malemek a mga uled enggu pipin a mga chipmunks. 
Mangalambeg a mga girap enggu bumbulen a mga
bedung. Uman balangan na binatang na binaloy
no kadenan kanu tuba a gay. 

Enggu so magabi enggu so malamag na
siyako ikanem gai.



Kadenan minggula sa salakaw kanu nem gay – salaw a 
nakasakalebo. Langon taman na lipalado ko manusiya. 
Aden den mga pegken enggu binatang a makadtabang 
lon. Enggo kadenan pidtalunin, 
“mumbal tanu sa taw kanu 
lekitano a tuladan. Padtaday 
no sekanin a kawnutan sa 
apiya ngin sa dunya.” Bali 
kadenan binaloy nin so 
manusiya kanu 
tuladanin; kanu 
tuladan kadenan 
binaloy nin 
sekanin …



Kadenan pidtalo nin ko
Adam. “Kan ka apiya
ngin I galinyan nengka
ko mga lamalama. 
Uged dika pegkan
kanu namba kayo na
kataw no mapiya
enggu malat.  Mengka
kuman ka samba sa
unga na kayo banan
na matay ka.”



Enggu so kaden pidtalo nin, “Kena mapiya I manusya 
a pedtalabisa. Maden ako sa tagapeda nin.” Kadenan 
nananggit langon na papanok enggu alimaw 
kani Adam. Si Adam na binedtwala 
nin langon. Sekanin anto na mategel 
sa kinanggula nin lon. Uged na ped 
ebpun kanu mga papanok enggu 
alimaw na aden nakadet a 
tagapeda kani Adam.



Su kadenan na inanggit nin si Adam sa madalem, 
madalem a tulog. Iniyawa nin so isa pedtulog gusok 
ni Adam, kadenan na binaloy nin so 
babay ebpon sa gusok ni 
Adam. So babay a inumbal 
no kadenan na pagidsan 
a tagapeda ki Adam.



Kadenan minaloy sa langon ko nem gai. Bali 
kadenan minenggay sa limo ko ikapito gai
enggu minaloy nin a ipendegka a gai. Siya
kanu lamalama na Eden, Si Adam enggu
Eve a kaluma nin na mapiya magalaw I 
kagabigugot nila ko kadenan. So 
kadenan I kadenan nilan, ya

bangenggay kanilan
enggu pakat nilan.



Kanu kinawmbal no kadenan sa langun taman

Tudtulan pon sa batang no kadenan, so Bible,

Na naton siya

Genesis 1-2

“So kaludep no batang nengka na bagenggay 
sa palitan.”  Psalm 119:130



Napasad



Niyaba tudtulan sa Bible baniya na makapantag kanu
kaadenan a nangaden sa lekitanu ka enggu tanu egkatawan.

Katawan no kaadenan i pakanggula tanu sa mga malat, a bedtuwan
sa dusa. Ya kun siksa sa dusa na kapatay, uged na so kaadenan na

galilinyan kanin sa subla, inenggay nin so ped ko sinugo a si Jesus, a 
inimatayan kun sa krus sabap kanu dusa nengka.  Uged na si Jesus na

pembalingan ebpon kanu kinadala nin enggu minangay sa surga. 
Amengka baginugot ka kani Jesus enggu mangeni ka sa lekanin sa

ampon na enggulan nin! Pakawma sekanin enggu pegkaleben
sekanin san sa leka, enggu egkaleben ka kaped sekanin.

Amengka baginugot ka sa benal inyaba na edtalu ka inyaba ko
kadenan: Oh Jesus, baginugot ako sa kadenan, enggu baluyn ko

i ginawa ko sa matay ako kanu laki a kadusan, na saguna uyaguyag
ka embalingan. Gapangeni ko I angay ka sa laki enggu ampon so 
dusa, ka enggu ako pakapag uyaguyag sa bago, isa kanu sagay

a tanggapeda ta taman sa taman. Tabangi ako nengka sa
kapaginugot enggu mabaloy a wata. Talimaka.

Batiya ka so Bible enggu bityala nengka so 
kadenan uman gay! John 3:16

